
ಮಹಾನಿರ್ವಾಣತಂತ್ರೇ ಸದಾಶಿವಧ್ಯಾನಂ ೨

ಧ್ಯಾಯೇತ್ಸದಾಶಿವಂ ಶಾಂತಂ ಚಂದ್ರಕೋಟಿಸಮಪ್ರಭಂ ..೧.೨..

ವ್ಯಾಘ್ರಚರ್ಮಪರೀಧಾನಂ ನಾಗಯಜ್ಞೋಪವೀತಿನಂ .

ವಿಭೂತಿಲಿಪ್ತಸರ್ವಾಂಗಂ ನಾಗಾಲಂಕಾರಭೂಷಿತಂ ..೨..

ಧೂಮ್ರಪೀತಾರುಣಶ್ವೇತರಕ್ತೈಃ ಪಂಚಭಿರಾನನೈಃ .
ಯುಕ್ತಂ ತ್ರಿನಯನಂ ಬಿಭ್ರಜ್ಜಟಾಜೂಟಧರಂ ವಿಭುಂ ..೩..

ಗಂಗಾಧರಂ ದಶಭುಜಂ ಶಶಿಶೋಭಿತಮಸ್ತಕಂ .

ಕಪಾಲಂ ಪಾವಕಂ ಪಾಶಂ ಪಿನಾಕಂ ಪರಶುಂ ಕರೈಃ ..೪..

ವಾಮೈರ್ದ್ದಧಾನಂ ದಕ್ಷೈಶ್ಚ ಶೂಲಂ ವಜ್ರಾಂಕುಶಂ ಶರಂ .

ವರಂಚ ಬಿಭ್ರತಂ ಸರ್ವ್ವೈರ್ದ್ದೇವೈರ್ಮುನಿವರೈಃ ಸ್ತುತಂ ..೫..

ಪರಮಾನಂದಸಂದೋಹೋಲ್ಲಸತ್ಕುಟಿಲಲೋಚನಂ .

ಹಿಮಕುಂದೇಂದುಸಂಕಾಶಂ ವೃಷಾಸನವಿರಾಜಿತಂ ..೬..

ಪರಿತಃ ಸಿದ್ಧಗಂಧರ್ವೈರಪ್ಸರೋಭಿರಹರ್ನಿಶಂ .

ಗೀಯಮಾನಮುಮಾಕಾಂತಮೇಕಾಂತಶರಣಪ್ರಿಯಂ ..೭..

..ಇತಿ ಮಹಾನಿರ್ವಾಣತಂತ್ರೇ ಸದಾಶಿವಧ್ಯಾನಂ ಸಂಪೂರ್ಣಂ ..

- ..ಮಹಾನಿರ್ವಾಣತಂತ್ರಂ .೧೪.೩೨.೨-೩೮ ..

- .. mahAnirvANatantram . 14. 32.2-38 ..

